
Тем самым можно говорить о некоем синтезе накопленного опыта в области 

бюджетирования. В результате современная форма бюджета включает все 

исторически сложившиеся форматы бюджета, однако ключевое значение 

прибрели бюджет, ориентированный на результат, программный бюджет и 

бюджет на основе общественного участия.  

БАСҚАРУ ЕСЕБІНІҢ БАСҚАРУШЫЛЫҚ ШЕШІМ ҚАБЫЛДАУДАҒЫ 

РӨЛІ 

 

Алтайбекова Әсем Жанатбекқызы 1 курс магистранты  

Л.Н.Гумилев атындағы Еуразия ұлттық университеті 

 

Аннотация. Статья посвящена вопросам внедрения в работу системы 

управленческого учета организаций (предприятий), что позволит повысить 

эффективность управленческих решений, будет способствовать гибкости и 

приспособляемости организации к изменениям внешних условий, повышению 

производительности и эффективности использования всех ресурсов 

организации в цифровом пространстве 

Аңдатпа. Мақалада қайта түрлендіретін тың жаңалықтар мен 

ғылыми-техникалық шешімдер дәуірі цифрлық экономиканы дамыту ұйымның 

одан әрі даму бағыттарын негізді таңдау қажеттілігі туындайды. Бұл 

ұйымның басқару қызметінің қолайлы өзгерістерін, қызмет тиімділігінің 

өсімін алдын-ала көру, болжамдық-талдау процесстерімен қалыптастыру 

қажеттілігі, осы проблеманы зерттеу тақырыбының өзектілігін анықтайды 

Abstract. The article is devoted to the implementation of the management 

accounting system of organizations (enterprises), which will improve the efficiency of 

management decisions, will contribute to the flexibility and adaptability of the 

organization to changes in external conditions, increase productivity and efficiency 

of use of all resources of the organization in digital space 

 

Ключевые слова: управление, управленческое решение, управленческий 

учет, управленческая информация 

Кілт сөздер: басқару, басқарушылық шешім, басқару есебі, басқарудағы 

ақпарат,  

Key words: management, management decision, management accounting, 
planning, management information 

Бүгінгі таңда басқару есебі тақырыбы – Қазақстандағы басқару теориясы 

мен тәжірибесінде ең пікір-таласты көп тудыратын мәселелердің бірі болып 

саналады.  

Зерттеу жұмыстары көрсеткендей, басқару есебі концепциясын анықтау 

бірнеше жыл бойы пікірталас тудырып жүрген мәселе болып отыр. Осы салада 

барлық мамандарды қанағаттандыратын ешбір мінсіз анықтама жоқ. Авторлар 

пікірлері басқарушылық есепті, осы сөздің тар мағынасы бойынша, ақпаратты 

жинау, тіркеу және жинақтауды қамтитын бухгалтерлік есептің ішкі жүйесі 

ретінде түсінуден, кең мағынасында, басқарудың барлық қызметтері – 

ұйымдастыру, есепке алудың өзі, бақылау, талдау, шешім қабылдауды 

қамтитын кәсіпорынды басқару қызметі ретінде қарастыруға дейін 

ерекшеленеді. Әдеби тілмен айтатын болсақ, басқарушылық есеп сөз тіркесінде 

бір авторлар екпінді есепке қойса, басқалары басқарушылық сөзіне қояды[8].  

Басқару есептің басқарушыларға тиімді басқару шешімдерін қабылдауға 

көмектесу мақсаты, төмендегі атап көрсетілген міндеттері арқылы жүзеге 

асырылады: 

- ішкі шаруашылық процестер, қызмет нәтижелері туралы нақты және 

толық ақпараттарды қалыптастыру және осы ақпараттарды ішкі басқарушылық 

есептеме жасау арқылы әртүрлі деңгейдегі менеджерлерге беру; 

- ұйым және оның жауаптылық орталығының қызметінің экономикалық 

тиімділігін жоспарлау және бақылау; 

- өнімнің (жұмыстар мен қызметтердің) нақты өзіндік құнын есептеу және 

оның қабылданған нормалар, стандарттар және сметалардан ауытқуын анықтау; 

- жоспарланған нәтижелерден болған ауытқуларды талдау және ауытқу 

себептері мен жауаптыларды анықтау; 

- материалдық, ақша және еңбек ресурстарын және олардың пайдалануын 

бақылауды қамтамасыз ету; 

- ұйым қызметінің тиімділігін арттыру резервтерін анықтау. 

Басқарушылық есепте көптеген пәндердің (талдаудың, стратегиялық және 

оперативті жоспарлаудың, басқаудың, кәсіпорын экономикасының) жедел, 

бухгалтерлік, сатистикалық, экономикалық, математикалық әдістері 

қолданылады.  

Ұйым қызметіндегі басқарушылық есеп рөлін қарастыра отырып, тарихи 

тұрғыдан оның қаржылық есепке қарағанда төменгі дәрежеге ие болып келгенін 

атап өткен жөн, тіпті қазірдің өзінде басқару есебі көптеген ұйымдарда 

қаржылық есептеме үдерісінің жанама өнімі ретінде қарастырылып келеді. 

Бірақ, бизнес масштабының өсуі, сандық технологиялардағы өзгерістер, соңғы 

онжылдықтағы менеджерлердің білім деңгейінің өсуі басқару есебінің дамуына 

оң әсерін тигізіп отыр. Бұл нарықтық экономика жағдайында қаржылық 

есептен бөлек оның зерттеу саласы ретінде мойындауға әкеліп соқты. Осы 

тұрғыдан алғанда болашақта басқарушылық есеп рөлінің одан әрі дами 

түсетінін толық сеніммен айтуға болады[9]. 

Енді мекемені басқару жүйесіндегі басқарушылық есептің орнын кеңірек 

қарастыратын болсақ, онда ұйымды кез келген басқа басқару жүйесі сияқты 

басқару субъектісінің, басқару объектісінің жиынтығы түрінде, олардың өзара 

байланысы ретінде көрсетуге болады. 

Басқару субъектісі басқару объектісіне берілетін бұйрықтар мен белгілер 

арқылы басқарушы әсер етеді. Басқару объектісі басқарушы әсерді қабылдап, 

оған берілген басқарушы белгіге сай әрекет етеді. Объектінің басқарушы 

әрекетті қабылдап, оған жауап бергенін, басқару субъектісі кері байланыс 

көмегі арқылы біледі. Басқару жүйесін төмендегі 1 сурет түрінде бейнелеуге 

болады. 

Мекемені басқару жүйесіндегі басқару субъектісі ретінде менеджерлер, 

шешім қабылдау бойынша белгілі бір өкілеттілікке ие басқарудың барлық 

деңгейіндегі менеджерлер болады. Басқару объектісі ретінде мекеменің түрлі 

ресурстары – қызметкерлер, еңбек құралдары мен заттары, ұйымның ғылыми-

техникалық және ақпараттық қуаты саналады. Басқарушылық есеп жүйесіндегі 

басқарудың негізгі объектілері болып кірістер мен шығындар ғана емес, 

сонымен қатар ұйым қызметінің нәтижелері де басқарушылық есептің 

объектілері болып саналады[10.,б.157].  

 

Басқарушыға әсер ету 

 

Кері байланыс 

 

1 сурет. Ұйымды басқарудың жалпы сызбасы 

 
Е с к е р т у – авторлық өңдеу[1-3,5,9] 

 

Басқарушылық әсер ету өзара байланысы мен өзара әрекеті басқарудың 

келесідей тұйық қайталанатын циклін құрайтын басқарудың негізгі қызметтері 

көмегімен жүзеге асырылады, яғни талдау, жоспарлау, ұйымдастыру, есептеу, 

бақылау, реттеу, талдау. Бұл жерде шешім қабылдау функциясы 

байланыстырушы басқарушылық функция болып саналғандықтан, көрсетілген 

басқару кезеңдерінде бөлек көрсетілмеген. Яғни, ол басқару циклінің барлық 

кезеңдерінде қатысып отырады деп ұйғарылады. Басқарушылық есеп орны 

басқарушылық шешімді дайындау және қабылдау кезеңінде көрінеді. Сонымен, 

басқарушылық есеп басқарудың барлық қызметтерінде пайдаланылады. 

Осымен қатар басқару есебі мамандарының біліктілігіне олардың 

лауазымды міндеттеріне жоғары талап қойылады. Әдетте, басқарушылық есеп 

мамандарының қызметтері төмендегідей болады: 

- ұйым бөлімшелері мен жалпы ұйымның мақсаттарын және жоспар-

ларын үйлестіру; 

- басқарушылық есептеме жүйесін құру бойынша жұмыстарды ұйым-

дастыру; 

- ұйым қызметінің экономикалық нәтижелерін жоспарлау және бақылау 

үрдістерін үздіксіз іске асыру; 

- ұйымның пайдалылығы мен өтімділігін басқару үшін әдістемелік және 

ақпараттық базаны құру: 

- менеджерлік шешімді қабылдау үшін тиісті материалдар дайындау және 

оларды ұйым басшылығына ұсыну;  

Басқару субъектісі Басқару объектісі 

- басшыларға қызмет жасаудың ең тиімді басқару баламаларын таңдауда 

кеңес беру; 

- шығындар мен нәтижелерді басқаруда көмек көрсету[11.,б.97]. 

Басқарушылар қызметін талдай отырып, басқарушылық шешім 

қабылдауда басқарушылық есеп мамандарының қандай маңызды рөл 

атқаратыны көрінеді. 

Егер басқару есебі мақсаты атқаратын қызметтері, жауапты орталығы 

бойынша шығындарды есепке алу және жұмыстар мен қызметтердің өзіндік 

құнын калькуляциялау болса, онда кәсіпорынның жалпы қаржылық жағдайы 

мен тиімділігі туралы мәлімет беруге арналған.  

Басқару есебінің экономикалық мазмұны оған тән мінездемелер арқылы 

ашылады, олар икемділік, соңғы нәтижеге нақты бағыттылық, өзіндік құнның 

әр түрлі категориясымен қызмет, шарттылық, автономдық [12.,б.117]. 

Авторлық пiкiр, бұл мінездемелер кәсіпорында басқарушылық есепті 

ұйымдастыру қағидаларын анықтауда ғылыми мәнге ие болады. 

Белгілі қазақстандық ғалымдардың бірі, академик С.С. Сатубалдин 

басқарушылық есептің экономикалық мәніне, оны өндіріс шығындарын 

басқарумен тікелей байланыстыра отырып, «...басқарушылық есеп 

менеджелерді ағымдағы және стратегиялық жоспарлау, ресурстарды тиімді 

пайдалану және компания мен оның бөлімшелерінің қызметін бағалау 

мақсатында шешімдер қабылдауға қажетті ақпараттармен қамтамасыз ететін, 

компанияның өнімінің шығындарын басқару тармағы» деп түсіндіреді 

[12,13.,б.17]. 

Бірақ, біздің ойымызша есептің бірыңғай тұжырымының құрамдас бөлігі 

бола отырып, қаржы және басқару есебі бірдей белгілерге ие, өйткені кәсіпорын 

қызметінің нәтижелерін анықтауға арналған кірістермен, шығындар, 

активтермен, міндеттемелер және ақшалай қаражаттардың қозғалысымен 

байланысты, бастапқы құжаттарды пайдаланады және шешім қабылдауға 

арналған екі түрі әртүрлі. Біріншіден, олар мәліметтерді әртүрлі 

пайдаланушылар үшін құрады. Екіншіден, қаржы есебінде шығындар жалпы 

сомада қарастырылады, ал басқарушылық есеп шығындар әрекеті 

(шығындардың қызметтің көлеміне байланысты өзгеруін) мен қабылданатын 

шешімдерге байланысты шығындардың өзгеру тенденциясын бақылайды, 

шығындарды арнайы бағдарлама бойынша бақылауды жүзеге асырады. 

Басқарушылық есептің мiндеттерi қызметі және шекарасы кәсіпорын типіне, 

қызмет түрі мен басқару мақсатына тәуелді болады. Барлық елдерде қаржы 

есебін жүргізу арнайы жалпыға бірдей қабылданған принциптермен, жағдайлар 

тәртіптер мен стандарттармен реттеледi, оларды сақтау есепті мәліметтерді 

қалыптасыру кезінде міндетті болады. Кәсіпорындарда басқарушылық есептің 

ұйымдастыру, олардың әдістері мен принциптерін енгізу қиын, күрделі және 

қымбат іс. Бұл қазақстанда біріңғай нормативті-құқықтық базаның және 

басқарушылық есептің концепциясының болмауынан байланысты. ҚР 

«Бухгалтерлік есеп пен қаржылық есеп беру туралы» Заңында бухгалтерлік 

есепті қаржылық және басқарушылық деп бөлу қарастырылмаған. Қазіргі кезде 

басқарушылық есепті енгізу қиын болып отырса да, Қазақстанда жұмыс істеп 

отырған кейбір отандық және шетелдік компанияларда басқарушылық есепті 

ұйымдастыру кең ауқыммен жүзеге асырылып келеді. ТМД елдерінің 

тәжірибелі экономистері компанияның өндірісіне басқарушылық есепті 

енгiзудiң әр түрлі нұсқаларын жасаған.  

Бірақ Қазақстанда қазіргі таңда сүт өнімдерін өндіріетін кәсіпорындарда 

басқарушылық есепті ұымдастырудың қандай да бір жобалары жоқ. 

Жүргізілген зерттеу жұмысының нәтижесінде біз басқарушылық есеп – бұл 

басқару қызметін тиімді атқаруға, яғни, шешім қабылдау, жоспарлау, талдау, 

бағалау, бақылау мен реттеуге қажеттi ақпаратпен қамтамасыз ететін, 

басқарудың жалпы жүйесіне жекеленгенбухгалтерлік есептің бір бөлігі деп 

түсіндіреміз. Бұл процесс компания ішінде өздерінің қызметін атқару үшін 

басқарушылық аппаратқа қажетті мәліметтерді теңдестіруді, өлшеуді, жинауды, 

жүйелеуді, талдауды, дайындауды, беру мен қабылдауды қамтиды. 

ЕСЕПТІК АҚПАРАТ ӘДІСІМЕН АВС ӘДІСІН ҰСЫНУ 

МҮМКІНДІКТЕРІ 

 

Серікбаева Дариға Талғатқызы 1 курс магистранты  

Л.Н.Гумилев атындағы Еуразия ұлттық университеті 

 

Аннотация. Статья посвящена вопросам внедрения объективной 

информации, поэтому разработка современных подходов в преобразовании 

данных, обеспечивающих принятие решений, приобретает особую значимость 

на сегодняшний день. В данной статье проведен сравнительный анализ 

традиционных и современных методик управленческого учета. Особое 

внимание уделено учету затрат по методу АВС. 

Аңдатпа. Мақалада ұйымның басқару қызметінің қолайлы өзгерістерін, 

қызмет тиімділігінің өсімін алдын-ала көру, болжамдық-талдау 

процесстерімен қамтамасыз ететін шешімдер қабылдау, айрықша 

қатынастар-құны бүгінгі күні. Бұл мақалада қазіргі заманғы әдістер 

басқарушылық есеп пысықталады. Есепке алуда шығындар әдісі бойынша АВС 

ерекше назарға қойылған. 

Abstract. The article is devoted to the implementation of objective information; 

therefore, the development of modern approaches in the transformation of data that 

provide decision-making is of particular importance today. This article provides a 

comparative analysis of traditional and modern methods of management accounting. 

Particular attention is paid to cost accounting using the ABC method 

 

Ключевые слова: Управленческий учет, методики управленческого 

учета, АВС-метод 

Кілт сөздер: басқару есебі, басқару есебінің әдісі, АВС-әдісі 

Key words: management accounting, management accounting techniques, 

ABC-method,  

 
ABC – әдісі негізінде шығындардың есебі мен талдауы жағдайында, 

өндірістің жаңа бағытына бухгалтерлік есеп әдіснамасы тиісті түрде жауап 

беруі тиіс. Әсіресе шығындар есебі және процестер мен өнімдерді есептеу 

әдіснамасын қайта ойластыру және әзірлеу проблемасы өзекті мәселеге 

айналып отыр. Мәселені шешу бұрынғы қызметті талдау және болашақты 

жоспарлау қажеттілігінен туындады. 

Көптеген зерттеушілер цифрлық экономика жағдайындағы ABC – әдіс 

негізінде шығындардың есебі мен талдауы мен есептілік теориясын жетілдіру 

аспектісінде трансформацияның негізгі бағыттарын көрсетеді. ABC – әдісінің 

мәні жалпы ұйымның және оның жекелеген құрылымдық бөлімшелерінің 

барлық басқару циклі процесінде өндірістік және бизнес қызметі болып 

межеленеді. 


